
Mustér

Glion
Cuira

Tavau Scuol

Spligia

Mesocco

San Murezzan

Sta. Maria

Landquart

Poschiavo

–5°
–9°

–3°
–17°

–8°
–13°

2°
–5°

0°
–5°

–4°
–8° –5°

–13°

–6°
–10°

–4°
–14°

0°
–7°

0°
–5°

       

■ L’AURA

Per curt temp fai bell’aura

(lq) Il messadi per la finanzia-
ziun da la tgira ha provocà re-
acziuns differentas. Suletta-
mein las cassas da malsauns
èn cuntentas. A moda precauta
èn las partidas s’exprimidas. Ellas
vulan examinar il messadi deta-
gliadamain. cuntenza cun il mes-
sadi è l’uniun da las segiradas da
malsauns «santésuisse». Ella taxe-
scha las propostas sco raschunai-
vlas e realisablas. L’uniun è satis-

fatga che las segiradas ston sur-
prender sulettamain ina part da
la tgira fundamentala, custs da
surveglianza e da manaschi den-
tant betg. Quellas mesiras duain
tenor il cussegl federal stabilisar
ils custs. Betg cuntents èn ils
chantuns. Els spetgan dapli
custs. La Conferenza dals direc-
turs da la sanadad deplorescha
ch’il cussegl federal haja pre-
schentà in model nunduvrabel.

Il messadi chaschuna
reacziuns differentas

Il cussegl federal vul stabilisar ils custs da sanadad. En in messadi ha el
preschentà il nov model da finanziaziun da la tgira. KEYSTONE

(lq) Il deficit dal quint statal
2004 è per 1,7 milliardas
meglier che budgetà, dentant
nagina raschun per ina fin
d’alarm. Ier ha il cussegl federal
publitgà las cifras definitivas.
Tar entradas da 48,629 mil-
liardas ed expensas da 50,285
milliardas francs sa resulta in
manco da 1,656 milliardas en-

stagl da las 3,466 milliardas
budgetadas. Malgrà mesiras da
distgargia e malgrà in onn cun
ina situaziun economica pulit
cuntentaivla n’ha la confedera-
ziun era betg pudì finanziar
l’onn passà las expensas cun las
entradas. Quai demussia la ne-
cessitad e l’urgenza d’ulteriuras
mesiras da distgargia. 

Deficit statal main aut

Cumbat electoral a Tujetsch

Il da tschintg raps è en privel
Mintg’onn vegnan stampads dudesch milliuns da tschintg raps

DA CLAUDIA CADRUVI / ANR

■ Forsa daventa il da tschintg
raps in’unfrenda da las mesiras
da spargn. Swissmint, la fabri-
ca da munaida svizra, examine-
scha, sch’ins duai renunziar a la
stampa da questa munaida ma-
nidla. «I custa fitg bler da stampar
ina massa da tschintg raps», di
Kurt Rohrer, il schef da swissmint.
Mintg’onn stampa la swissmint a
Berna radund dudesch milliuns
da tschintg raps. «Dasperas na do-
vra ins gea strusch pli il da
tschintg», di Rohrer. «Las cassie-
ras fissan schizunt ledas, sche que-
sta munaida svaniss.» 

Il da tschintg custa sis raps
I dettia era blers che rimnian a
chasa en in truclet ils da tschintg
raps. Uschia svaneschia la munai-
da e na vegnia mai pli duvrada. 

La producziun d’in sulet da
tschintg raps custia dapli che quai
che la munaida valia: numnada-
main sis raps.

«Il da diesch raps saja en pro-
porziun pli bunmartgà», di
Rohrer. El valia dapli che quai
che sia producziun custia.
Swissmint stampia radund sis
milliuns da diesch raps entaifer
in onn, pia ca. la mesadad dals
da tschintg raps.

In’unfrenda raschunaivla
«En connex cun las mesiras da
spargn da la confederaziun,
ponderain nus, tge che la swiss-
mint po contribuir», declera
Rohrer. Per il schef da la munai-
da svizra èsi cler ch’il da tschintg
raps fiss in’unfrenda da spargn
raschunaivla. 

Quest onn vegn la swissmint
perquai anc a far ina dumonda

per abolir il da tschintg raps. Da
decider ha il cussegl federal. Sche
lez approvescha la dumonda, ve-
gni dentant anc a cuzzar dus u
trais onns, fin ch’il da tschintg
raps svanescha per adina da la
fiera monetara svizra.

Pertge è il da tschintg mellen?
Pli baud traglischava il da
tschintg raps anc en colur d’ar-
gient, ed el consistiva sco tschel-
la munaida d’ina lega (maschai-
da) dad aluminium e bronz.
Perquai che questa lega custava
memia bler, han ins decidì da
far il da tschintg cun ina lega
d’arom e da nichel. Questa lega
è pli bunmartgada. Persuenter
traglischa il da tschintg sco
sch’el fiss dad aur. E perquai fa il
pli pitschen bunamain la pli
bella parada en las bursas sviz-
ras. Almain anc uss.

Forsa svaneschan ils pitschens «marenghins» ord las bursas svizras: Da producir in da tschintg raps custa
numnadamain dapli che quai che la munaida vala. FOTO C. CADRUVI

■ (cp) 80% dals 50 000 tiradurs
e tiraduras èn s’annunziads. La
Festa federala da tir Frauen-
feld05 ha pudì registrar las an-
nunzias da 36 894 tiradurs cun
buis e 4285 tiradurs cun pisto-
la. Per il tir d’avertura èn s’an-
nunziads 4500 tiradurs cun buis
e 500 tiradurs cun pistola. Fin
uss èn vegnidas elavuradas las

datas da 1757 secziuns da buis e
278 da pistola, quai correspunda
ad insatge dapli che 60% da tut-
tas las uniuns da tir. Durant tuts
ils dis da tir è il temp da sajettar
da las 9.00 fin las 14.30 gia
exaurì. Il comité d’organisaziun
recumonda perquai d’inditgar
gia tar l’annunzia il temp gia-
vischà da las 7.30 fin 9.00 u

suenter las 14.30. La tabellas cun
las reservaziuns da schibas mus-
san ch’el ressort da buis stattan
mintgamai schibas a disposiziun
ils glindesdis, mardis e las giev-
gias sco er il venderdi, ils 15 da
fanadur. Per ils tiradurs da pisto-
la datti cun paucas excepziuns
durant tuts ils dis da tir anc schi-
bas libras.

